
CLÁR AN ÁBHAIR

CUID 1

RéamhRáiteach agus gineaRálta

Alt
 1. Gearrtheideal agus tosach feidhme

 2. Acht na Radharcmhastóirí, 1956 a aisghairm 

 3. Caiteachais

CUID 2

leasú aR an acht um ghaiRmithe sláinte agus cúRaim shóisialaigh, 2005

 4. Míniú ar “Príomh‑Acht”

 5. Leasú ar alt 3 den Phríomh‑Acht

 6. Leasú ar alt 4 den Phríomh‑Acht

 7. Leasú ar alt 9 den Phríomh‑Acht

 8. Leasú ar alt 11 den Phríomh‑Acht

 9. Leasú ar alt 18 den Phríomh‑Acht

10. Leasú ar alt 23 den Phríomh‑Acht

11. Leasú ar alt 24 den Phríomh‑Acht

12. Leasú ar alt 26 den Phríomh‑Acht

13. Leasú ar alt 27 den Phríomh‑Acht

14. Leasú ar alt 27A den Phríomh‑Acht

15. Leasú ar alt 28 den Phríomh‑Acht

16. Leasú ar an bPríomh‑Acht – alt 28A (comhaltas bord clárúcháin do 2 ghairm 
shainainmnithe nó níos mó) a chur isteach

17. Leasú ar alt 31 den Phríomh‑Acht

18. Leasú ar alt 34 den Phríomh‑Acht

19. Leasú ar alt 36 den Phríomh‑Acht

20. Leasú ar an bPríomh‑Acht – alt 36A (forálacha idirthréimhseacha is infheidhme 
maidir leis na cláir de chomhaltaí de na gairmeacha sainainmnithe arb éard iad 
optaiméadraí agus radharcmheastóir urghnaimh) a chur isteach

21. Leasú ar an bPríomh‑Acht – alt 36B (forálacha idirthréimhseacha is infheidhme maidir 
le clár na radagrafaithe) a chur isteach

22. Leasú ar alt 38 den Phríomh‑Acht

23. Leasú ar an bPríomh‑Acht – alt 40A (coinníollacha a ghabhann le clárú) a chur isteach

24. Leasú ar alt 48 den Phríomh‑Acht

25. Leasú ar alt 51 den Phríomh‑Acht

26. Leasú ar alt 52 den Phríomh‑Acht

27. Leasú ar alt 53 den Phríomh‑Acht

28. Leasú ar an bPríomh‑Acht – alt 53A (daoine a chuideoidh leis an gcoiste 
réamhimeachtaí) a chur isteach

29. Leasú ar alt 60 den Phríomh‑Acht

30. Leasú ar alt 66 den Phríomh‑Acht

31. Leasú ar an bPríomh‑Acht – alt 78A (faisnéis a fhéadfaidh an Chomhairle a fhoilsiú ar 
mhaithe le leas an phobail) a chur isteach

32. Leasú ar alt 79 den Phríomh‑Acht

33. Leasú ar alt 80 den Phríomh‑Acht

34. Leasú ar an bPríomh‑Acht – Cuid 7A (spéaclaí a oideasú agus a dhíol) a chur isteach

35. Leasú ar alt 91 den Phríomh‑Acht

36. Leasú ar an bPríomh‑Acht – Cuid 9A (Bord na Radharcmheastóirí a dhíscaoileadh) a 
chur isteach

37. Leasú ar alt 95 den Phríomh‑Acht

38. Leasú ar an bPríomh‑Acht – alt 97 (imscrúduithe) a chur isteach

39. Leasú ar Sceideal 1 a ghabhann leis an bPríomh‑Acht

40. Leasú ar Sceideal 2 a ghabhann leis an bPríomh‑Acht

CUID 3

leasú aR an acht sláinte, 1970

41. Mínithe

42. Léiriú – ailt 67A go 67D den Phríomh‑Acht

43. Leasú ar alt 67C den Phríomh‑Acht

44. Leasú ar alt 67D den Phríomh‑Acht

na hachtanna dá dtagRaíteaR

Na hAchtanna um Shaoire Uchtaíoch, 1995 agus 2005

An tAcht um Shaoire Cúramóra, 2001 (Uimh. 19)

An tAcht um Shaoráil Faisnéise, 1997 (Uimh. 13)

Na hAchtanna um Shaoráil Faisnéise, 1997 agus 2003

An tAcht Sláinte (Leasú), 2013 (Uimh. 31)

An tAcht Sláinte, 1970 (Uimh. 1)

An tAcht Sláinte, 2004 (Uimh. 42)

An tAcht um Ghairmithe Sláinte agus Cúraim Shóisialaigh, 2005 (Uimh. 27)

Na hAchtanna um Chosaint Mháithreachais, 1994 agus 2004

Na hAchtanna um Fhógra Íosta agus Téarmaí Fostaíochta, 1973 go 2001 

Acht na Radharcmhastóirí, 1956 (Uimh. 17)

An tAcht um Eagrú Ama Oibre, 1997 (Uimh. 20)

Na hAchtanna um Shaoire do Thuismitheoirí, 1998 agus 2006

An tAcht um Chosaint Fostaithe (Obair Téarma Shocraithe), 2003 (Uimh. 29)

An tAcht um Chosaint Fostaithe (Obair Pháirtaimseartha), 2001 (Uimh. 45)

Na hAchtanna um Íocaíochtaí Iomarcaíochta, 1967 go 2007

An tAcht Comhdhlúite Leasa Shóisialaigh, 2005 (Uimh. 26)

Na hAchtanna um Théarmaí Fostaíochta (Faisnéis), 1994 agus 2001

Na hAchtanna um Dhífhostú Éagórach, 1977 go 2001

Acht do leasú an Achta um Ghairmithe Sláinte agus Cúraim Shóisialaigh, 2005 chun 
socrú a dhéanamh maidir leis an Acht sin a fheidhmiú i ndáil leis na gairmeacha cúraim 
sláinte nó shóisialaigh arb éard iad optaiméadraí agus radharcmheastóir urghnaimh, do 
roinnt na gairme cúraim sláinte nó shóisialaigh arb éard í radagrafaí ina dá ghairm cúraim 
sláinte nó shóisialaigh arb éard iad radagrafaí agus teiripeoir radaíochta, do cheadú do 
bhord clárúcháin a bheith ina bhord clárúcháin do dhá ghairm shainainmnithe nó níos mó, 
do thabhairt isteach comhionannas idir an tAcht sin agus forálacha áirithe d’Achtanna eile 
lena rialáiltear gairmeacha cúraim sláinte nó shóisialaigh nach rialáiltear leis an Acht sin, 
d’aisghairm Acht na Radharcmhastóirí, 1956, do leasú ailt 67A, 67C agus 67D den Acht 
Sláinte, 1970 arna leasú le halt 19 den Acht Sláinte (Leasú), 2013, agus do dhéanamh 
socrú i dtaobh nithe gaolmhara. [19 Samhain 2014]

Achtaítear ag an Oireachtas mar a leanas:

CUID 1

RéamhRáiteach agus gineaRálta

Gearrtheideal agus tosach feidhme

1. (1) Féadfar an tAcht Sláinte (Forálacha Ilghnéitheacha), 2014 a ghairm den Acht seo.

 (2) Faoi réir fho‑alt (3), tiocfaidh an tAcht seo i ngníomh cibé lá nó laethanta a cheapfaidh 
an tAire Sláinte le hordú nó le horduithe i gcoitinne nó faoi threoir aon chríoch nó foráil 
áirithe, agus féadfar laethanta éagsúla a cheapadh amhlaidh chun críoch éagsúil nó le 
haghaidh forálacha éagsúla.

 (3) Tiocfaidh Cuid 3 i ngníomh ar thosach feidhme alt 19 den Acht Sláinte (Leasú), 2013.

Acht na Radharcmhastóirí, 1956 a aisghairm 

2. Aisghairtear Acht na Radharcmhastóirí, 1956.

Caiteachais

3. Déanfar na caiteachais a thabhóidh an tAire Sláinte ag riaradh an Achta seo a íoc, a mhéid 
a cheadóidh an tAire Caiteachais Phoiblí agus Athchóirithe é, as airgead a sholáthróidh an 
tOireachtas.

CUID 2

leasú aR an acht um ghaiRmithe sláinte agus cúRaim shóisialaigh, 2005

Míniú ar “Príomh‑Acht”

4. Sa Chuid seo, ciallaíonn “Príomh‑Acht” an tAcht um Ghairmithe Sláinte agus Cúraim 
Shóisialaigh, 2005.

Leasú ar alt 3 den Phríomh‑Acht

5. Leasaítear alt 3(1) den Phríomh‑Acht trí na mínithe seo a leanas a chur isteach:

  “ciallaíonn ‘Acht 1956’ Acht na Radharcmhastóirí, 1956;

  ciallaíonn ‘sciathspéaclaí neamhfhócasacha’ nó ‘spéaclaí gréine 
neamhfhócasacha’ sciathspéaclaí nó spéaclaí gréine ina bhfuil lionsaí nach 
bhfuil aon chumhacht optúil iontu;

  folaíonn ‘lionsaí tadhaill’ aon fheiste, atá deartha lena caitheamh i dtadhall 
le dreach na súl, chun an radharc a cheartú, chun éifeacht mhaisitheach nó 
chosmaideach a sholáthar, chun críche teiripí, nó ar aon chúis eile, agus ar 
neamhaird le hairíonna optúla na feiste nó le hairíonna optúla gan bheith ag 
an bhfeiste;

  ciallaíonn ‘ainm nua’, i ndáil le bord clárúcháin dá dtagraítear in alt 26(1), 
an t‑ainm is déanaí (más ann) a tugadh ar an mbord de bhun rialacháin faoi 
alt 4;

  ciallaíonn ‘spéaclaí léitheoireachta réamhdhéanta’ spéaclaí ina bhfuil 2 
lionsa aonradharcacha a bhfuil an chumhacht sféarúil dheimhneach chéanna 
nach mó ná 4 dhiaptar i ngach ceann acu agus arb é an cuspóir atá leo an 
riocht ar a dtugtar an seanradharc a mhaolú;

  ciallaíonn ‘lá iomchuí’ an lá ar a dtosóidh feidhm alt 2 den Acht Sláinte 
(Forálacha Ilghnéitheacha), 2014;

  ciallaíonn ‘míchumas liachta iomchuí’, i ndáil le duine a bhfuil clárú mar 
chomhalta de ghairm shainainmnithe á iarraidh aige nó aici, nó duine is cláraí 
de chuid na gairme sin, míchumas coirp nó meabhrach atá ar an duine (lena 
n‑áirítear andúil in alcól nó i ndrugaí) agus a d’fhéadfadh díobháil a dhéanamh 
dá chumas nó dá cumas an ghairm sin nó gné áirithe di a chleachtadh;

  folaíonn ‘spéaclaí’—

  (a) lionsaí tadhaill,

  (b) pince‑nez, agus

cd.1cd.1cd.1

  (c) leathspéaclaí,

  ach ní fholaíonn sé—

  (i) sciathspéaclaí neamhfhócasacha ná earraí dá samhail,

  (ii) spéaclaí gréine neamhfhócasacha ná earraí dá samhail, ná

  (iii) spéaclaí léitheoireachta réamhdhéanta;”.

Leasú ar alt 4 den Phríomh‑Acht

6. Leasaítear alt 4 den Phríomh‑Acht—

  (a) i bhfo‑alt (1)—

   (i) tríd an mír seo a leanas a chur isteach i ndiaidh mhír (b):

  “(ba)  radharcmheastóir urghnaimh;”,

   (ii) tríd an mír seo a leanas a chur isteach i ndiaidh mhír (d):

  “(da)   optaiméadraí;”,

    agus

   (iii) tríd an mír seo a leanas a chur isteach i ndiaidh mhír (i):

   “(ia) teiripeoir radaíochta;”,

  (b) trí na fo‑ailt seo a leanas a chur in ionad fho‑alt (5):

 “(5) Maidir le rialacháin faoin alt seo, i ndáil le gairm arna sainainmniú sna 
rialacháin— 

  (a) (i) faoi réir fho‑alt (5A), beidh foráil iontu chun bord clárúcháin a 
bhunú don ghairm sin, agus

   (ii) sonrófar iontu an t‑ainm a thabharfar ar an mbord clárúcháin, 

   nó

  (b) sonrófar iontu—

   (i) ainm (nó, más infheidhme, ainm nua) an bhoird clárúcháin dá 
dtagraítear in alt 26(1) arb é an bord clárúcháin don ghairm sin é, 
agus

   (ii) chun an fíoras dá dtagraítear i bhfomhír (i) a chur i gcuntas, ón dáta 
a thiocfaidh an chéad cheapachán faoi alt 28A(4) nó (5), de réir mar 
a bheidh, in éifeacht, maidir leis an mbord clárúcháin dá dtagraítear 
san fhomhír sin—

    (I) go scoirfear den ainm (nó, más infheidhme, den ainm nua) a bhí 
air díreach roimh an dáta sin a thabhairt air, agus

    (II) gurb é an t‑ainm nua arna shonrú dó sna rialacháin a thabharfar 
air.

cd.2 a.5cd.2 a.5cd.2 a.5

 (5A) Féadfar, le rialacháin faoin alt seo, bord clárúcháin amháin a bhunú do 2 
ghairm nó níos mó arna sainainmniú sna rialacháin.”,

   agus

  (c) i bhfo‑alt (7), trí “(cibé acu is de bhua leasú ar fho‑alt (1) nó le rialacháin faoin alt 
seo a dhéanfar é)” a chur isteach i ndiaidh “líon na ngairmeacha sainainmnithe”.

Leasú ar alt 9 den Phríomh‑Acht

7. Leasaítear alt 9 den Phríomh‑Acht tríd an bhfo‑alt seo a leanas a chur isteach i ndiaidh 
fho‑alt (7):

 “(8) Toghfaidh an Chomhairle leaschathaoirleach ar an gComhairle as measc a 
comhaltaí de réir Sceideal 1.”.

Leasú ar alt 11 den Phríomh‑Acht

8. Leasaítear alt 11 den Phríomh‑Acht—

  (a) i bhfo‑alt (1), trí na míreanna seo a leanas a chur in ionad mhír (b):

  “(b) chun gníomhú mar chláraitheoir ar gach bord clárúcháin,

	 	(ba)	 chun	 aon	 fheidhmeanna	 eile	 a	 tharmligfidh	 an	 Chomhairle	 nó	 bord	
clárúcháin a chomhlíonadh, agus”,

   agus

  (b) tríd an bhfo‑alt seo a leanas a chur isteach i ndiaidh fho‑alt (3):

	 “(4)	 Má	bhíonn	an	príomh-oifigeach	feidhmiúcháin	as	láthair	nó	má	bhíonn	post	
an	phríomh-oifigigh	feidhmiúcháin	folamh,	féadfaidh	comhalta	d’fhoireann	
na Comhairle a shainainmneoidh an Chomhairle feidhmeanna an phríomh‑
oifigigh	feidhmiúcháin	faoin	Acht	seo	a	chomhlíonadh.”.

Leasú ar alt 18 den Phríomh‑Acht

9. Leasaítear alt 18 den Phríomh‑Acht—

  (a) i bhfo‑alt (1), trí na míreanna seo a leanas a chur isteach i ndiaidh mhír (e):

  “(ea) faoi réir fho‑alt (1A), bord clárúcháin do bhreithniú iarratas faoi alt 48 
ó fhoras chun go gceadófaí clár oideachais agus oiliúna;

  (eb) faoi réir fho‑alt (1A), ceadú maidir le clár oideachais agus oiliúna 
forais, arna thabhairt ag bord clárúcháin faoi alt 48, a choinneáil ar 
bhonn bliantúil;”,

   agus

  (b) tríd an bhfo‑alt seo a leanas a chur isteach i ndiaidh fho‑alt (1):

 “(1A) Ní fheidhmeoidh an Chomhairle a cumhacht faoi fho‑alt (1)(ea) nó (eb) ach 
amháin le toiliú an Aire.”.

cd.2 a.6cd.2 a.6cd.2 a.6

Leasú ar alt 23 den Phríomh‑Acht

10. Leasaítear alt 23(1) den Phríomh‑Acht trí “, faoi alt 42B nó 43” a chur isteach i ndiaidh 
“faoin gCuid seo”.

Leasú ar alt 24 den Phríomh‑Acht

11. Leasaítear alt 24 den Phríomh‑Acht tríd an bhfo‑alt seo a leanas a chur isteach i ndiaidh 
fho‑alt (3):

	 “(4)	 Ní	 dhéanfaidh	 cur	 as	 oifig	 chomhaltaí	 na	 Comhairle	 aon	 tarmligean	 ar	
fheidhmeanna na Comhairle faoi alt 11 a chúlghairm ná ní dhéanfaidh sé 
difear thairis sin dó.”.

Leasú ar alt 26 den Phríomh‑Acht

12. Leasaítear alt 26 den Phríomh‑Acht—

  (a) i bhfo‑alt (1), tríd an mír seo a leanas a chur isteach i ndiaidh mhír (d):

  “(da)  an Bord Clárúcháin Súil‑Liachta;”,

   agus

  (b) trí na fo‑ailt seo a leanas a chur isteach i ndiaidh fho‑alt (1):

 “(1A) Is é an Bord Clárúcháin Súil‑Liachta an bord clárúcháin don ghairm 
shainainmnithe arb éard í optaiméadraí agus don ghairm shainainmnithe 
arb éard í radharcmheastóir urghnaimh araon.

 (1B) Is é Bord Clárúcháin na Radagrafaithe an bord clárúcháin don ghairm 
shainainmnithe arb éard í radagrafaí agus don ghairm shainainmnithe arb 
éard í teiripeoir radaíochta araon.”.

Leasú ar alt 27 den Phríomh‑Acht

13. Leasaítear alt 27 den Phríomh‑Acht—

  (a) i bhfo‑alt (3)(a), trí “(rud a chiallaíonn, i gcás bord clárúcháin arb é an bord clárúcháin 
do 2 ghairm shainainmnithe nó níos mó é, clár do gach ceann de na gairmeacha sin)” 
a chur isteach i ndiaidh “na gairme sainainmnithe”, agus

  (b) tríd an bhfo‑alt seo a leanas a chur isteach i ndiaidh fho‑alt (4):

 “(5) Gan dochar do ghinearáltacht alt 11, comhlíonfaidh cláraitheoir boird 
clárúcháin	aon	fheidhmeanna	a	tharmligfidh	an	bord.”.

Leasú ar alt 27A den Phríomh‑Acht

14. Leasaítear alt 27A den Phríomh‑Acht trí na fo‑ailt seo a leanas a chur isteach i ndiaidh 
fho‑alt (4):

 “(5) Faoi réir fho‑alt (6), aon duine a bhí, díreach roimh an lá a bhunaítear clár 
gairme sainainmnithe faoi alt 36(1), ina údarás inniúil nó ina húdarás 
inniúil faoi Threoir 2005/36/CE i ndáil leis an ngairm shainainmnithe lena 
mbaineann, tabharfaidh sé nó sí do bhord clárúcháin na gairme sin, roimh 

cd.2cd.2cd.2

dhul in éag don líon laethanta tar éis an lae sin a bheidh forordaithe faoi alt 
95	chun	críocha	an	fho-ailt	seo,	na	taifid	go	léir,	is	taifid	de	cibé	cineál	agus	i	
cibé formáid a bheidh forordaithe faoi alt 95 chun críocha an fho‑ailt seo, atá 
faoi chumhacht nó faoi rialú an duine agus a fuair an duine ina iarcháil nó ina 
hiarcháil	mar	an	t-údarás	inniúil	sin,	ar	taifid	iad	a	theastóidh	ón	mbord	chun	
a fheidhmeanna a chomhlíonadh—

  (a) mar an t‑údarás inniúil faoin Treoir sin don ghairm sin, agus

  (b) faoin Acht seo mar bhord clárúcháin na gairme sin.

	 (6)	 Má	theastaíonn	aon	taifid	dá	dtagraítear	i	bhfo-alt	(5)	ón	duine	dá	dtagraítear	
san fho‑alt sin d’fhonn feidhm faoi fho‑alt (3) nó (4) a chomhlíonadh, 
déanfar an tagairt i bhfo‑alt (5) do ‘tar éis an lae’ a fhorléiriú mar thagairt a 
chiallaíonn,	i	gcás	na	dtaifead	sin,	tar	éis	an	lae	sin	nach	dteastóidh	na	taifid	
sin a thuilleadh chun na gcríoch sin. 

 (7) Aon cheart rochtana, faoi na hAchtanna um Shaoráil Faisnéise, 1997 agus 
2003,	ar	thaifid	dá	dtagraítear	i	bhfo-alt	(5)	agus	a	bhí	ar	marthain	díreach	
roimh	an	lá	a	tugadh	na	taifid	sin	do	bhord	clárúcháin	de	bhun	an	fho-ailt	
sin, ní dhéanfaidh tabhairt na dtaifead sin don bhord sin difear dó. 

 (8) Chun críocha alt 18 den Acht um Shaoráil Faisnéise, 1997, aon ghníomh 
a	 rinne	an	duine	dá	dtagraítear	 i	 bhfo-alt	 (5)	 roimh	an	 lá	 a	 tugadh	 taifid	
dá dtagraítear san fho‑alt sin do bhord clárúcháin de bhun an fho‑ailt sin, 
measfar gurb é an bord sin a rinne é.”.

Leasú ar alt 28 den Phríomh‑Acht

15. Leasaítear alt 28 den Phríomh‑Acht—

  (a) i bhfo‑alt (1), trí “Faoi réir fho‑ailt (4) go (6), fho‑alt (8) agus alt 36B(1), is iad na 
comhaltaí seo a leanas a bheidh ar bhord clárúcháin gairme sainainmnithe, seachas 
bord clárúcháin arb é an bord clárúcháin do 2 ghairm shainainmnithe nó níos mó é” 
a chur in ionad “Faoi réir fho‑ailt (4) go (6), is iad na comhaltaí seo a leanas a bheidh 
ar bhord clárúcháin gairme sainainmnithe”, agus

  (b) tríd an bhfo‑alt seo a leanas a chur isteach i ndiaidh fho‑alt (7):

 “(8) Ní bheidh feidhm ag mír (a) d’fho‑alt (1) maidir le bord clárúcháin gairme 
sainainmnithe i rith na hidirthréimhse, de réir bhrí alt 90, is infheidhme 
maidir leis an mbord sin.”.

Leasú ar an bPríomh‑Acht – alt 28A (comhaltas bord clárúcháin do 2 ghairm shainainmnithe 
nó níos mó) a chur isteach 

16. Leasaítear an Príomh‑Acht tríd an alt seo a leanas a chur isteach i ndiaidh alt 28:

“Comhaltas bord clárúcháin do 2 ghairm shainainmnithe nó níos mó

28A.  (1) Faoi réir fho‑ailt (4), (5), (6), (7), (10)(a) agus (11), is iad na comhaltaí seo 
a leanas a bheidh ar bhord clárúcháin arb é an bord clárúcháin do 2 ghairm 
shainainmnithe nó níos mó é:

  (a) 6 dhuine arna gceapadh ag an Aire ar an duine lena mbaineann a bheith 
tofa ag cláraithe na gairme sainainmnithe sin ar comhalta di é nó í—

   (i) a mbeidh 3 dhuine díobh ina gcláraithe de chuid aon cheann de na 
gairmeacha sin a bheidh forordaithe chun críocha na fomhíre seo a 
bhíonn ag gabháil do chleachtadh aon cheann de na gairmeacha sin 
arna bhforordú amhlaidh,

   (ii) a mbeidh 2 dhuine díobh ina gcláraithe de chuid aon cheann de na 
gairmeacha sin a bheidh forordaithe chun críocha na fomhíre seo a 
bhíonn ag gabháil, mar chomhaltaí d’aon cheann de na gairmeacha 
sin arna bhforordú amhlaidh, do bhainistiú seirbhísí arna soláthar 
ag aon cheann de na gairmeacha sin arna bhforordú amhlaidh, agus

   (iii) a mbeidh duine amháin díobh ina chláraí nó ina cláraí de chuid aon 
cheann de na gairmeacha sin a bheidh forordaithe chun críocha na 
fomhíre seo a bhíonn ag gabháil sa Stát d’oideachas agus oiliúint a 
chur ar dhaoine maidir le cleachtadh aon cheann de na gairmeacha 
sin arna bhforordú amhlaidh;

  (b) 7 nduine arna gceapadh ag an Aire—

   (i) a mbeidh duine amháin díobh ionadaitheach do bhainistíocht na 
hearnála sláinte poiblí nó do bhainistíocht na hearnála cúraim 
shóisialaigh nó do bhainistíocht an dá earnáil,

   (ii) a mbeidh duine amháin díobh ionadaitheach do bhainistíocht 
eagraíochta earnála saorálaí nó do bhainistíocht eagraíochta earnála 
príobháidí a bhaineann le cúram sláinte nó sóisialach,

   (iii) a mbeidh duine amháin díobh ionadaitheach do bhunachais 
oideachais tríú leibhéal sa Stát a bhfuil baint acu le hoideachas agus 
oiliúint a chur ar dhaoine maidir le cleachtadh ceann amháin nó 
níos mó de na gairmeacha sin, ar duine é nó í a ainmneoidh an tAire 
Oideachais agus Scileanna, agus

   (iv) a mbeidh 4 dhuine díobh ionadaitheach do leas an phobail i 
gcoitinne, ar daoine iad a cheapfar le toiliú an Aire Post, Fiontar 
agus Nuálaíochta.

 (2) Is de réir fhodhlíthe an bhoird clárúcháin lena mbaineann agus roimh 
thosach	théarmaí	oifige	na	gcomhaltaí	a	dhéanfar	comhaltaí	a	thoghadh	faoi	
fho‑alt (1)(a).

 (3) Féadfaidh an tAire, sula gceapfaidh sé nó sí comhalta faoi fho‑alt (1)(b)(i) 
nó (ii), (4) nó (5), dul i gcomhairle le haon eagraíochtaí is cuí leis nó léi.

 (4) Faoi réir fho‑alt (10)(b), nuair a dhéanfar an bord clárúcháin do 2 ghairm 
shainainmnithe nó níos mó a chomhdhéanamh den chéad uair, ní bheidh 
feidhm ag fo‑alt (1)(a) agus, ina ionad sin, ceapfaidh an tAire 6 dhuine—

  (a) a mbeidh 3 dhuine díobh ina ndaoine a bhíonn ag gabháil do chleachtadh 
aon cheann de na gairmeacha sin a bheidh forordaithe chun críocha na 
míre seo,

  (b) a mbeidh 2 dhuine díobh ina ndaoine a bhíonn ag gabháil, mar 
chomhaltaí d’aon cheann de na gairmeacha sin a bheidh forordaithe 
chun críocha na míre seo, do bhainistiú seirbhísí arna soláthar ag aon 
cheann de na gairmeacha sin arna bhforordú amhlaidh, agus

  (c) a mbeidh duine amháin díobh ina dhuine nó ina duine a bhíonn ag 
gabháil sa Stát d’oideachas agus oiliúint a chur ar dhaoine maidir le 
cleachtadh aon cheann de na gairmeacha sin a bheidh forordaithe chun 
críocha na míre seo.

 (5) Faoi réir fho‑alt (10)(b), nuair a dhéanfar le rialacháin faoi alt 4, i ndáil le 
gairm shainainmnithe a thagann faoi réim mhír (b) den mhíniú ar ‘gairm 
shainainmnithe’ in alt 3(1), ainm (nó, más infheidhme, ainm nua) boird 
clárúcháin dá dtagraítear in alt 26(1) a shonrú, ar bord clárúcháin é atá 
comhdhéanta cheana féin, arb é an bord clárúcháin don ghairm sin é, ní 
bheidh feidhm ag fo‑alt (1)(a) agus, ina ionad sin, ceapfaidh an tAire 6 
dhuine—

  (a) a mbeidh 3 dhuine díobh ina ndaoine a bhíonn ag gabháil do chleachtadh 
aon cheann de na gairmeacha sin a bheidh forordaithe chun críocha na 
míre seo,

  (b) a mbeidh 2 dhuine díobh ina ndaoine a bhíonn ag gabháil, mar 
chomhaltaí d’aon cheann de na gairmeacha sin a bheidh forordaithe 
chun críche na míre seo, do bhainistiú seirbhísí arna soláthar ag aon 
cheann de na gairmeacha sin arna bhforordú amhlaidh, agus

  (c) a mbeidh duine amháin díobh ina dhuine nó ina duine a bhíonn ag 
gabháil d’oideachas agus oiliúint a chur ar dhaoine sa Stát maidir le 
cleachtadh aon cheann de na gairmeacha sin a bheidh forordaithe chun 
críocha na míre seo.

 (6) (a) Nuair a cheapfaidh an tAire 6 dhuine faoi fho‑alt (5) i leith bord 
clárúcháin dá dtagraítear san fho‑alt sin, maidir leis na daoine a bhí, 
díreach roimh an gceapachán sin, ina gcomhaltaí den bhord—

   (i) de bhua alt 28(1)(a), (4), (5) (sa mhéid go mbaineann sé le halt 
28(1)(a)(ii) nó (iii)) nó (6), nó

   (ii) de bhua fho‑alt (1)(a), (4), (5) (sa mhéid go mbaineann sé le fo‑alt 
(1)(a)(ii) nó (iii)) nó (6),

	 	 	 scoirfidh	siad	de	bheith	ina	gcomhaltaí	den	bhord	ón	dáta	a	thiocfaidh	
an ceapachán sin in éifeacht.

  (b) Ní fhorléireofar mír (a), aisti féin, chun aon duine de na dara daoine a 
luaitear sa mhír sin a chosc ar bheith ina dhuine nó ina duine de na 6 
dhuine is ábhar don cheapachán dá dtagraítear sa mhír sin. 

 (7) Más rud é nach gcáileoidh aon duine faoi fho‑alt (1)(a)(ii) nó (iii) lena 
thoghadh nó lena toghadh nó faoi fho‑alt (1)(b)(iii), (4)(b) nó (c) nó (5)
(b) nó (c) lena cheapadh nó lena ceapadh chun an bhoird clárúcháin lena 
mbaineann—

  (a) ní bheidh feidhm ag fo‑alt (1)(a)(ii) nó (iii) nó fo‑alt (1)(b)(iii), (4)(b) 
nó (c) nó (5)(b) nó (c), de réir mar a bheidh, i ndáil leis an mbord, agus

  (b) maidir leis na tagairtí i bhfo‑ailt (1)(a), (4) agus (5) do 6 dhuine agus i 
bhfo‑alt (1)(b) do 7 nduine, tá siad, i ndáil leis an mbord, le léamh mar 
thagairtí arna modhnú dá réir sin.

 (8) Más rud é, ar aon chúis seachas oibriú fho‑alt (7), go ndéanfar níos lú ná 6 
chláraí de chuid na ngairmeacha sainainmnithe lena mbaineann a thoghadh 
mar chomhaltaí dá bord clárúcháin faoi fho‑alt (1)(a), féadfaidh an tAire 
dóthain cláraithe de chuid na ngairmeacha sin a cheapadh mar chomhaltaí 
den bhord chun an t‑easnamh i líon na gcláraithe tofa a chúiteamh.

 (9) Maidir le cláraithe a cheapfar chun boird clárúcháin faoi fho‑alt (8), measfar, 
le	linn	a	dtéarma	oifige,	gur	comhaltaí	tofa	den	bhord	iad.

 (10) (a) Is mar a fhorordófar a bheidh an líon daoine a fhéadfaidh na cláraithe 
de chuid gairm shainainmnithe ar leith a thoghadh chun críocha fho‑alt 
(1)(a) ach, in aon chás, ní lú ná duine amháin an líon sin riamh.

  (b) Is mar a fhorordófar a bheidh an líon daoine a fhéadfar a cheapadh ó 
ghairm shainainmnithe ar leith chun críocha fho‑alt (4) nó (5) ach, in 
aon chás, ní lú ná duine amháin an líon sin riamh.

 (11) Ní bheidh feidhm ag mír (a) d’fho‑alt (1) maidir le bord clárúcháin gairme 
sainainmnithe le linn na hidirthréimhse (más ann), de réir bhrí alt 90, is 
infheidhme maidir leis an mbord sin.”.

Leasú ar alt 31 den Phríomh‑Acht

17. Leasaítear alt 31(1) den Phríomh‑Acht—

  (a) i mír (a), trí “nó 28A, de réir mar is cuí,” a chur isteach i ndiaidh “faoi alt 28”, agus

  (b) tríd an mír seo a leanas a chur isteach i ndiaidh mhír (ia):

   “(ib) más é an Bord Clárúcháin Súil‑Liachta an bord, chun críocha alt 
81C nó 81D;”.

Leasú ar alt 34 den Phríomh‑Acht

18. Leasaítear alt 34 den Phríomh‑Acht tríd an bhfo‑alt seo a leanas a chur isteach i ndiaidh 
fho‑alt (3):

	 “(4)	 Ní	 dhéanfaidh	 cur	 as	 oifig	 comhaltaí	 boird	 clárúcháin	 aon	 tarmligean	 ar	
fheidhmeanna an bhoird faoin Acht seo a chúlghairm ná ní dhéanfaidh sé 
difear thairis sin dó.”.

Leasú ar alt 36 den Phríomh‑Acht

19. Leasaítear alt 36(1)(b) den Phríomh‑Acht trí “, nó atá i dteideal, de bhua alt 79(4)(b), 
teideal dá dtagraítear in alt 79(1), (2) nó (3) a úsáid,” a chur isteach i ndiaidh “nó 91”.

Leasú ar an bPríomh‑Acht – alt 36A (forálacha idirthréimhseacha is infheidhme maidir 
leis na cláir de chomhaltaí de na gairmeacha sainainmnithe arb éard iad optaiméadraí agus 
radharcmheastóir urghnaimh) a chur isteach

20. Leasaítear an Príomh‑Acht tríd an alt seo a leanas a chur isteach i ndiaidh alt 36:

“Forálacha idirthréimhseacha is infheidhme maidir leis na cláir de chomhaltaí de 
na gairmeacha sainainmnithe arb éard iad optaiméadraí agus radharcmheastóir 
urghnaimh.

36A.  (1) Maidir le duine a bhí, díreach roimh an lá iomchuí, cláraithe i rannán de 
Chlár na nOptaiméadraithe de réir bhrí Acht 1956, measfar, an lá iomchuí, é 
nó í a bheith cláraithe sa rannán coibhéiseach de chlár na n‑optaiméadraithe, 
agus maidir le haon choinníollacha a bhí, díreach roimh an lá iomchuí, ag 
gabháil lena chlárú nó lena clárú sa rannán sin de Chlár na nOptaiméadraithe  
sin, measfar, an lá iomchuí, iad a bheith ag gabháil lena chlárú nó lena clárú 
sa rannán coibhéiseach sin de chlár na n‑optaiméadraithe.

 (2) Maidir le duine a bhí, díreach roimh an lá iomchuí, cláraithe i rannán de 
Chlár na Radharcmheastóirí Urghnaimh de réir bhrí Acht 1956, measfar, 
an lá iomchuí, é nó í a bheith cláraithe sa rannán coibhéiseach de chlár na 
radharcmheastóirí urghnaimh, agus maidir le haon choinníollacha a bhí, 
díreach roimh an lá iomchuí, ag gabháil lena chlárú nó lena clárú sa rannán 
sin de Chlár na Radharcmheastóirí Urghnaimh sin, measfar, an lá iomchuí, 
iad a bheith ag gabháil lena chlárú nó lena clárú sa rannán coibhéiseach sin 
de chlár na radharcmheastóirí urghnaimh.”.

Leasú ar an bPríomh‑Acht – alt 36B (forálacha idirthréimhseacha is infheidhme maidir le 
clár na radagrafaithe) a chur isteach

21. Leasaítear an Príomh‑Acht tríd an alt seo a leanas a chur isteach i ndiaidh alt 36A (a 
chuirtear isteach le halt 20):

“Forálacha idirthréimhseacha is infheidhme maidir le clár na radagrafaithe

36B.  (1) Maidir leis an rannán de chlár na radagrafaithe a bhaineann le radagrafaithe, 
mar a bhí sé i bhfeidhm díreach roimh thosach feidhme alt 21 den Acht 
Sláinte (Forálacha Ilghnéitheacha), 2014, measfar, le héifeacht ón tosach 
feidhme sin, gurb é clár na radagrafaithe é a gceanglaítear ar bhord clárúcháin 
na gairme sin le halt 36 é a bhunú agus a chothabháil, agus beidh feidhm dá 
réir sin ag na forálacha eile den Acht seo maidir le clár na radagrafaithe.

 (2) Maidir leis an rannán de chlár na radagrafaithe a bhaineann le teiripeoirí 
radaíochta, mar a bhí sé i bhfeidhm díreach roimh thosach feidhme alt 21 
den Acht Sláinte (Forálacha Ilghnéitheacha), 2014, measfar, ón tosach 
feidhme sin, gurb é clár na dteiripeoirí radaíochta é a gceanglaítear ar 
bhord clárúcháin na gairme sin le halt 36 é a bhunú agus a chothabháil, agus 
beidh feidhm dá réir sin ag na forálacha eile den Acht seo maidir le clár na 
dteiripeoirí radaíochta.”.

Leasú ar alt 38 den Phríomh‑Acht

22. Leasaítear alt 38 den Phríomh‑Acht—

  (a) i bhfo‑alt (1)(b), trí “, faoi réir fho‑ailt (1A) agus (2A) go (2D),” a chur isteach i 
ndiaidh “a bhfuil”,

  (b) i bhfo‑alt (1)(c), trí “(lena n‑áirítear, faoi réir alt 40A, duine ceart oiriúnach ó thaobh 
coirp agus meabhrach)” a chur isteach i ndiaidh “duine ceart oiriúnach”,

  (c) tríd an bhfo‑alt seo a leanas a chur isteach i ndiaidh fho‑alt (1):

 “(1A) (a) Ní bheidh feidhm ag mír (b) d’fho‑alt (1) i gcás duine a mbeidh clárú 
mar chomhalta den ghairm shainainmnithe arb éard í optaiméadraí á 
iarraidh aige nó aici más rud é go raibh sé nó sí cláraithe aon tráth 
roimhe sin i gClár na nOptaiméadraithe de réir bhrí Acht 1956.

  (b) Ní bheidh feidhm ag mír (b) d’fho‑alt (1) i gcás duine a mbeidh clárú 
mar chomhalta den ghairm shainainmnithe arb éard í radharcmheastóir 
urghnaimh á iarraidh aige nó aici más rud é go raibh sé nó sí cláraithe 
aon tráth roimhe sin i gClár na Radharcmheastóirí Urghnaimh de réir 
bhrí Acht 1956.”,

  (d) i bhfo‑alt (2)—

   (i) trí “Faoi réir fho‑ailt (2A) agus (2D), tá cáilíocht cheadaithe” a chur in ionad “Tá 
cáilíocht cheadaithe”,

   (ii) i mír (b), trí “na Treorach sin,” a chur in ionad “na Treorach sin, nó”,

   (iii) i mír (c)(ii), trí “ar an duine, nó” a chur in ionad “ar an duine.”, agus

   (iv) tríd an mír seo a leanas a chur isteach i ndiaidh mhír (c):

  “(d) gur duine seachas duine dá dtagraítear i mír (a), (b) nó (c) an duine— 

   (i) a bhí ag gabháil go dleathach do chleachtadh na gairme sin ar feadh 
tréimhse nach giorra ná 5 bliana, agus

   (ii) a bhfuil cáilíocht aige nó aici (is cáilíocht nach raibh riamh, nó a bhí 
tráth, ina cáilíocht de réir bhrí alt 3(1)) a dámhadh sa Stát agus—

    (I) atá liostaithe os coinne na gairme sin sa tríú colún de Sceideal 
3, nó

    (II) atá forordaithe faoi alt 95 don ghairm sin.”,

   agus

  (e) trí na fo‑ailt seo a leanas a chur isteach i ndiaidh fho‑alt (2):

 “(2A) Faoi réir fho‑alt (2B), maidir le duine a mbeidh clárú mar chomhalta den 
ghairm shainainmnithe arb éard í optaiméadraí á iarraidh aige nó aici, ní 
dhéanfar é nó í a chlárú mar chomhalta den sórt sin mura rud é go ndeachaigh 
sé nó sí faoi cibé cúrsaí oiliúna agus gur ghnóthaigh sé nó sí cibé scrúduithe 
a bhí, díreach roimh an lá iomchuí, sonraithe chun críocha alt 24 d’Acht 
1956 i rialacha arna ndéanamh faoi alt 18 den Acht sin.

	 (2B)	 Faoi	 réir	 fho-alt	 (2C),	 scoirfidh	 fo-alt	 (2A)	 de	 bheith	 i	 ngníomh	díreach	
ar theacht i ngníomh d’fhodhlí (más ann) arna dhéanamh ag an mBord 
Clárúcháin Súil‑Liachta—

  (a) a bhaineann leis an ngairm shainainmnithe arb éard í optaiméadraí, agus

  (b) a bhaineann le ní a thagann faoi réim alt 31(1)(c).

	 (2C)	 Ní	scoirfidh	fo-alt	 (2A)	de	bheith	 i	ngníomh	de	bhua	 fho-alt	 (2B)	 i	gcás	
duine a mbeidh clárú mar chomhalta den ghairm shainainmnithe arb éard í 
optaiméadraí á iarraidh aige nó aici agus a bheidh, roimh theacht i ngníomh 
don fhodhlí dá dtagraítear i bhfo‑alt (2B), tar éis dul faoi na cúrsaí oiliúna 
dá dtagraítear i bhfo‑alt (2A) agus tar éis na scrúduithe dá dtagraítear i 
bhfo‑alt (2A) a ghnóthú.

 (2D) Faoi réir fho‑alt (2E), maidir le duine a bheidh ag iarraidh a bheith cláraithe 
mar chomhalta de ghairm shainainmnithe (seachas gairm an optaiméadraí) 
arb ina leith nach mbeidh fodhlí i ndáil leis an ngairm agus i dtaobh ní a 
thagann faoi réim alt 31(1)(c) déanta fós ag bord clárúcháin na gairme sin 
(nó, má tá an fodhlí sin déanta ag an mbord, nach mbeidh an fodhlí tagtha i 
ngníomh fós), ní dhéanfar é nó í a chlárú mar chomhalta den sórt sin mura 
rud é go mbeidh cáilíocht aige nó aici (nach cáilíocht de réir bhrí alt 3(1)) 
a dámhadh sa Stát agus a fhágann go bhfuil an duine sin incheaptha mar 
fhostaí de chuid Fheidhmeannacht na Seirbhíse Sláinte chun feidhmeanna 
comhalta den ghairm sin a chomhlíonadh mar fhostaí den sórt sin.

	 (2E)	 Scoirfidh	fo-alt	(2D)	de	bheith	i	ngníomh	i	ndáil	le	gairm	shainainmnithe	
áirithe díreach ar theacht i ngníomh d’fhodhlí (más ann) arna dhéanamh ag 
bord clárúcháin na gairme sin i ndáil leis an ngairm sin agus i dtaobh ní a 
thagann faoi réim alt 31(1)(c).”.

Leasú ar an bPríomh‑Acht – alt 40A (coinníollacha a ghabhann le clárú) a chur isteach

23. Leasaítear an Príomh‑Acht tríd an alt seo a leanas a chur isteach i ndiaidh alt 40:

“Coinníollacha a ghabhann le clárú

40A.  (1) Aon duine a bheidh ag déanamh iarratas ar chlárú mar chomhalta de ghairm 
shainainmnithe, déanfaidh sé nó sí dearbhú san iarratas i dtaobh an bhfuil 
aon mhíchumas liachta iomchuí air nó uirthi.

 (2) I gcás gur deimhin leis an mbord clárúcháin lena mbaineann—

  (a) go bhfuil míchumas liachta iomchuí ar dhuine a bheidh ag déanamh 
iarratas ar chlárú mar chomhalta de ghairm shainainmnithe, agus

  (b) nár chóir, ar mhaithe le sábháilteacht an phobail, clárú a dheonú don 
duine ach amháin faoi réir coinníollacha maidir le cleachtadh na gairme 
sin, is coinníollacha lena gcuirfear an míchumas sin i gcuntas,

sonróidh an bord na coinníollacha (dá ngairtear na “coinníollacha beartaithe” 
san alt seo) is gá, i dtuairim an bhoird, a chur ag gabháil le clárú an duine ar 
mhaithe le sábháilteacht an phobail.

 (3) I gcás go gcomhaontóidh an duine is ábhar do bhreith faoi fho‑alt (2) i 
scríbhinn leis na coinníollacha beartaithe a chur ag gabháil leis an gclárú, 
déanfaidh an bord clárúcháin lena mbaineann an duine a chlárú agus, an 
tráth céanna, na nithe seo a leanas a thaifeadadh sa chlár lena mbaineann—

  (a) ráiteas go bhfuil an clárú faoi réir coinníollacha, agus

  (b) sonraí i dtaobh na gcoinníollacha.

 (4) Aon chláraí nach raibh míchumas liachta iomchuí air nó uirthi tráth an 
chláraithe ach a dtiocfaidh míchumas liachta iomchuí air nó uirthi aon tráth 
i ndiaidh a chláraithe nó a cláraithe, tabharfaidh sé nó sí fógra maidir leis an 
gcor sin don bhord clárúcháin lena mbaineann—

  (a) tráth nach déanaí ná 30 lá tar éis an lae ar a dtiocfaidh sé nó sí ar an 
eolas faoin gcor sin, nó

  (b) i gcás go bhfágann an míchumas liachta iomchuí lena mbaineann nach 
indéanta ag an gcláraí fógra a thabhairt don bhord laistigh den 30 lá sin, 
a luaithe is indéanta sna himthosca.

 (5) I gcás gur deimhin leis an mbord clárúcháin, tar éis fógra faoi fho‑alt (4) a 
fháil, gur chóir, ar mhaithe le sábháilteacht an phobail, go dtiocfadh clárú an 
chláraí faoi réir coinníollacha maidir le cleachtadh na gairme sainainmnithe 
lena mbaineann, is coinníollacha lena gcuirfear an míchumas liachta iomchuí 
lena mbaineann i gcuntas, tabharfaidh an bord breith gur chóir coinníollacha 
a chur ag gabháil le clárú an chláraí ar mhaithe le sábháilteacht an phobail, 
sonróidh sé na coinníollacha beartaithe sin agus molfaidh sé go nglacfaidh an 
cláraí leis go gcuirfear na coinníollacha sin ag gabháil lena chlárú nó lena clárú.

 (6) I gcás go gcomhaontóidh an cláraí is ábhar do bhreith faoi fho‑alt (5), i scríbhinn, 
leis na coinníollacha beartaithe a chur ag gabháil leis an gclárú, déanfaidh an 
bord clárúcháin na coinníollacha sin a chur ag gabháil le clárú an chláraí agus, 
an tráth céanna, na nithe seo a leanas a thaifeadadh sa chlár lena mbaineann—

  (a) ráiteas go bhfuil an clárú faoi réir coinníollacha, agus

  (b) sonraí i dtaobh na gcoinníollacha.

 (7) Más rud é go ndiúltóidh an cláraí is ábhar do bhreith faoi fho‑alt (5), i 
scríbhinn, comhaontú leis na coinníollacha beartaithe a chur ag gabháil leis 
an gclárú, nó nach bhfreagróidh sé nó sí laistigh de 30 lá tar éis an bhreith 
a fháil ón mbord clárúcháin, déanfaidh an bord gearán faoi alt 52(1)(c).

 (8) Ní dhéanfar aon ní san alt seo a fhorléiriú mar ní a choisceann ar an mbord 
clárúcháin a chumhacht faoi fho‑alt (2) a fheidhmiú an dara huair nó uair ina 
dhiaidh sin i leith an duine chéanna i gcás gur deimhin leis an mbord (cibé acu 
ar fhorais a shonróidh an duine sin dó nó ar fhorais eile) gur chóir breith nua 
faoin bhfo‑alt sin a chur in ionad breith a thug sé roimhe sin faoin bhfo‑alt sin.”.

Leasú ar alt 48 den Phríomh‑Acht

24. Leasaítear alt 48(1) den Phríomh‑Acht tríd an mír seo a leanas a chur in ionad mhír (a):

  “(a) faoi réir an táille (más ann) arna socrú faoi alt 18(1)(eb) a íoc, an clár 
sin a cheadú gach bliain más deimhin leis go bhfuil sé oiriúnach chun 
oideachas agus oiliúint a chur ar iarrthóirí ar chlárú ina chlár, nó”.

Leasú ar alt 51 den Phríomh‑Acht

25. Leasaítear alt 51 den Phríomh‑Acht tríd an bhfo‑alt seo a leanas a chur in ionad fho‑alt (3):

 “(3) Ní bheidh aon duine de na daoine seo a leanas incheaptha mar chathaoirleach 
ar choiste arna bhunú faoin alt seo nó mar ghnáthchomhalta de choiste den 
sórt sin:

  (a) cathaoirleach na Comhairle;

  (b) cathaoirleach boird clárúcháin;

  (c) leaschathaoirleach na Comhairle.”.

Leasú ar alt 52 den Phríomh‑Acht

26. Leasaítear alt 52(1) den Phríomh‑Acht tríd an mír seo a leanas a chur in ionad mhír (c):

  “(c) míchumas liachta iomchuí,”.

Leasú ar alt 53 den Phríomh‑Acht

27. Leasaítear alt 53 den Phríomh‑Acht—

  (a) i bhfo‑alt (1), trí “Faoi réir fho‑alt (1A), a luaithe” a chur in ionad “A luaithe”, agus

  (b) trí na fo‑ailt seo a leanas a chur isteach i ndiaidh fho‑alt (1):

 “(1A) I gcás go ndéanfar gearán ar fhoras a shonraítear in alt 52(1)(g), breithneoidh 
an Chomhairle é agus—

  (a) más é a tuairim—

   (i) go bhfágann cineál an chiona, nó na himthosca ina ndearnadh an 
cion, gur chóir an cláraí a dhícháiliú chun an ghairm shainainmnithe 
lena mbaineann a chleachtadh, agus

   (ii) gurb é leas an phobail é go ndéanfadh sí gníomh láithreach faoin 
mír seo,

   tabharfaidh an Chomhairle treorú faoi alt 66(1) don bhord clárúcháin 
lena mbaineann chun clárú an chláraí a chealú, agus

  (b) in aon chás eile, déanfaidh an Chomhairle fo‑alt (1) a chomhlíonadh i leith 
an ghearáin agus a threorú don choiste réamhimeachtaí déileáil leis an 
ngearán amhail is nár bhreithnigh an Chomhairle é faoin bhfo‑alt seo.

 (1B) Ní fhorléireofar aon ní i bhfo‑alt (1A) mar ní—

  (a) a dhéanfaidh dochar do ghinearáltacht alt 60, nó

	 	 (b)	 a	 chuirfidh	 teorainn	 le	 réimse	 na	 smachtbhannaí	 araíonachta	 a	
bhféadfaidh an bord clárúcháin lena mbaineann a mholadh don 
Chomhairle faoi alt 65(1) iad a fhorchur ar an gcláraí lena mbaineann in 
aon chás ina mbeidh an gníomh dá dtagraítear i bhfo‑alt (1A)(b) déanta 
ag an gComhairle.”.

Leasú ar an bPríomh‑Acht – alt 53A (daoine a chuideoidh leis an gcoiste réamhimeachtaí) 
a chur isteach

28. Leasaítear an Príomh‑Acht tríd an alt seo a leanas a chur isteach i ndiaidh alt 53:

“Daoine a chuideoidh leis an gcoiste réamhimeachtaí

53A.  (1) Maidir leis an gComhairle—

  (a) féadfaidh sí daoine (lena n‑áirítear aon chomhaltaí d’fhoireann na 
Comhairle	 seachas	 an	 príomh-oifigeach	 feidhmiúcháin)	 a	 cheapadh	
chun cuidiú leis an gcoiste réamhimeachtaí, agus

	 	 (b)	 cinnfidh	sí	coinníollacha	ceapacháin	daoine	a	cheapfar	amhlaidh.

 (2) Faoi réir fho‑alt (4), sonróidh cathaoirleach an choiste réamhimeachtaí na 
feidhmeanna a chomhlíonfaidh na daoine a cheapfar faoi fho‑alt (1).

 (3) Gan dochar do ghinearáltacht fho‑alt (2), féadfar ceann amháin nó níos mó 
díobh seo a leanas a áireamh sna feidhmeanna a shonrófar faoin bhfo‑alt 
sin:

	 	 (a)	 daoine	 a	 chur	 faoi	 agallamh	 chun	 ábharthacht	 nó	 luach	 fianaiseach	
faisnéise nó doiciméad is mian leo a thabhairt don choiste réamhimeachtaí 
a mheasúnú;

	 	 (b)	 daoine	a	chur	faoi	agallamh	maidir	leis	an	bhfianaise	a	bheartaíonn	siad	
a thabhairt don choiste réamhimeachtaí;

  (c) na ráitis a dhéanfaidh daoine agus na freagraí a thabharfaidh siad le linn 
dóibh a bheith faoi agallamh amhlaidh a thaifeadadh i scríbhinn nó ar 
shlí eile;

  (d) tuarascáil a thabhairt don choiste réamhimeachtaí i dtaobh thorthaí na 
n‑agallamh sin;

  (e) a iarraidh ar dhaoine ráitis i scríbhinn a sholáthar don choiste 
réamhimeachtaí i dtaca le haon ní is iomchuí maidir le feidhmeanna 
an choiste, ráitis a thabharfar mar fhreagra ar na hiarrataí a scrúdú agus 
tuarascáil a thabhairt don choiste réamhimeachtaí i dtaobh thorthaí na 
scrúduithe;

  (f) aon chomhairle nó cúnamh eile a sholáthar don choiste réamhimeachtaí 
is gá i ndáil lena thuarascálacha a ullmhú.

 (4) Ní dhéanfaidh duine a cheapfar faoi fho‑alt (1) daoine a chur faoi mhionn, 
ach féadfaidh sé nó sí, má údaraíonn an coiste réamhimeachtaí dó nó di 
déanamh amhlaidh, a iarraidh ar dhuine a chuirfear faoi agallamh mar a 
thuairiscítear i bhfo‑alt (3) taifead ar ráiteas arna dhéanamh, nó ar fhreagra 
arna thabhairt, ag an duine le linn an agallaimh a shíniú.

 (5) Aon duine a cheapfar faoi fho‑alt (1) agus a dhéanfaidh iarraidh dá 
dtagraítear	 i	 bhfo-alt	 (4),	 cuirfidh	 sé	 nó	 sí	 in	 iúl	 don	 duine	 a	 bhfuil	 an	
iarraidh á déanamh air nó uirthi go bhfuil an chumhacht faoi alt 59 ag coiste 
fiosrúcháin	chun	treorú	a	thabhairt	i	ndáil	leis	an	ráiteas	nó	leis	an	bhfreagra	
is ábhar don iarraidh.

 (6) Déanfaidh an Chomhairle barántas a sholáthar do gach duine a cheapfar 
faoi fho‑alt (1)—

  (a) ina sainaithneofar an duine, agus

  (b) ina sonrófar na feidhmeanna a mbeidh údarás ag an duine iad a 
chomhlíonadh de bhua fho‑alt (2) agus, más infheidhme, de bhua 
fho‑ailt (4) agus (5).

 (7) I gcás go gcomhlíonfaidh duine a cheapfar faoi fho‑alt (1) feidhm a 
bheidh sonraithe i mbarántas an duine sin arna sholáthar faoi fho‑alt (6), 
déanfaidh an duine an barántas a thabhairt ar aird lena iniúchadh ar dhuine 
a gcomhlíontar an fheidhm ina leith é sin a iarraidh.”.

Leasú ar alt 60 den Phríomh‑Acht

29. Leasaítear alt 60 den Phríomh‑Acht trí na fo‑ailt seo a leanas a chur in ionad fho‑ailt (1) 
agus (2):

 “(1) Féadfaidh an Chomhairle iarratas ex parte a dhéanamh chun na Cúirte ar 
ordú á threorú do bhord clárúcháin clárú cláraí a fhionraí, cibé acu atá nó 
nach bhfuil an cláraí ina ábhar nó ina hábhar do ghearán, más dóigh leis an 
gComhairle gur gá an fhionraí chun an pobal a chosaint go dtí go ndéanfar 
bearta nó bearta breise faoin gCuid seo.

 (2) Éistfear iarratas faoin alt seo ar shlí eile seachas go poiblí mura rud é gur 
dóigh leis an gCúirt gur cuí an t‑iarratas a éisteacht go poiblí.”.

Leasú ar alt 66 den Phríomh‑Acht

30. Leasaítear alt 66 den Phríomh‑Acht—

	 	 (a)	 i	bhfo-alt	(1),	trí	“Faoi	réir	alt	53(1A),	más	rud	é	go	bhfionnfaidh”	a	chur	in	ionad	
“Más	rud	é	go	bhfionnfaidh”,	agus

  (b) i bhfo‑alt (2)(a), trí “from practising” a chur in ionad “for practising” sa leagan 
Béarla.

Leasú ar an bPríomh‑Acht – alt 78A (faisnéis a fhéadfaidh an Chomhairle a fhoilsiú ar 
mhaithe le leas an phobail) a chur isteach

31. Leasaítear an Príomh‑Acht tríd an alt seo a leanas a chur isteach i ndiaidh alt 78 ach é a bheith i 
gCuid 6:

“Faisnéis a fhéadfaidh an Chomhairle a fhoilsiú ar mhaithe le leas an phobail

78A. Déanfaidh an Chomhairle, más deimhin léi gur ar mhaithe le leas an phobail 
déanamh	 amhlaidh,	 tar	 éis	 dul	 i	 gcomhairle	 leis	 an	 gcoiste	 fiosrúcháin,	
scríbhinn a fhoilsiú d’imeachtaí uile, nó d’aon chuid d’imeachtaí, an choiste 
ag	fiosrúchán	faoin	gCuid	seo,	cibé	acu	i	dteannta	nó	d’éagmais	aon	fhaisnéis	
trína bhféadfaí gach páirtí, nó aon pháirtí amháin nó níos mó de na páirtithe, 
sna himeachtaí a shainaithint.”.

Leasú ar alt 79 den Phríomh‑Acht

32. Leasaítear alt 79 den Phríomh‑Acht trí fho‑alt (5) a scriosadh.

Leasú ar alt 80 den Phríomh‑Acht

33. Leasaítear alt 80 den Phríomh‑Acht—

  (a) i bhfo‑alt (1), trí “, le hintinn mheabhlaireachta,” a scriosadh,

  (b) i bhfo‑alt (2),

   (i) trí “, le hintinn aon duine a mheabhlú,” a scriosadh, agus

   (ii) trí “le hintinn mheabhlaireachta” a scriosadh,

   agus

  (c) trí na fo‑ailt seo a leanas a chur isteach i ndiaidh fho‑alt (5):

 “(6) Is cosaint in imeachtaí i leith cion faoi fho‑alt (1)(a) nó (2) don duine a 
chúiseofar sa chion a chruthú go ndearna an duine gach beart réasúnach 
chun nach ndéanfaí an cion.

 (7) I gcás go gciontófar duine i gcion faoin alt seo, déanfaidh an chúirt, mura 
deimhin léi go bhfuil cúiseanna speisialta agus substaintiúla ann gan déanamh 
amhlaidh, a ordú don duine na costais agus na caiteachais, arna dtomhas 
ag an gcúirt, a thabhaigh an t‑ionchúiseamh i ndáil le hionchúiseamh an 
chiona, a íoc leis an ionchúiseamh.”.

Leasú ar an bPríomh‑Acht – Cuid 7A (spéaclaí a oideasú agus a dhíol) a chur isteach

34. Leasaítear an Príomh‑Acht tríd an gCuid seo a leanas a chur isteach i ndiaidh alt 81:

“Cuid 7A

spéaclaí a Oideasú agus a dhíOl

Srian le spéaclaí a oideasú agus le hoidis le haghaidh spéaclaí a urghnamh

81A.  (1) Ní dhéanfaidh duine, an lá iomchuí ná dá éis, oideas le haghaidh spéaclaí 
a eisiúint mura lia‑chleachtóir cláraithe nó cláraí de chuid na gairme 
sainainmnithe arb éard í optaiméadraí é nó í.

 (2) Ní dhéanfaidh duine, an lá iomchuí ná dá éis, oidis le haghaidh spéaclaí ó 
lia‑chleachtóirí cláraithe nó ó chláraithe de chuid na gairme sainainmnithe 
arb éard í optaiméadraí a urghnamh mura lia‑chleachtóir cláraithe nó cláraí de 
chuid na gairme sainainmnithe arb éard í optaiméadraí nó radharcmheastóir 
urghnaimh é nó í.

 (3) Aon duine a sháróidh fo‑alt (1) nó (2), beidh sé nó sí ciontach i gcion agus, 
ar é nó í a chiontú go hachomair, dlífear, i gcás gurb é an chéad chion aige 
nó aici é, fíneáil d’aicme D a chur air nó uirthi agus, i gcás gurb é an dara 
cion nó aon chion ina dhiaidh sin aige nó aici é, fíneáil d’aicme B a chur air 
nó uirthi.

Srian le spéaclaí a dhíol

81B.  (1) Faoi réir fho‑alt (2), ní dhíolfaidh duine spéaclaí, an lá iomchuí ná dá éis, 
mura rud é—

  (a) i gcás nach comhlacht corpraithe an duine, gur lia‑chleachtóir cláraithe 
nó cláraí de chuid na gairme sainainmnithe arb éard í optaiméadraí nó 
radharcmheastóir urghnaimh é nó í nó, más duine eile a sheolfaidh an 

díol thar a cheann nó thar a ceann, gur lia‑chleachtóir cláraithe nó cláraí 
den sórt sin an duine eile sin, nó

  (b) i gcás gur comhlacht corpraithe an duine, gur lia‑chleachtóir cláraithe 
nó cláraí de chuid na gairme sainainmnithe arb éard í optaiméadraí nó 
radharcmheastóir urghnaimh a sheolfaidh an díol.

 (2) Féadfaidh duine, seachas lia‑chleachtóir cláraithe nó cláraí de chuid 
na gairme sainainmnithe arb éard í optaiméadraí nó radharcmheastóir 
urghnaimh, cúnamh a thabhairt chun spéaclaí a dhíol nó chun díol spéaclaí 
a sheoladh, i gcás gur lia‑chleachtóir cláraithe nó cláraí de chuid na gairme 
sainainmnithe arb éard í optaiméadraí nó radharcmheastóir urghnaimh a 
sholáthróidh an cúnamh sin i ndáil leis an díol de réir fho‑alt (1).

 (3) Aon duine a sháróidh fo‑alt (1), beidh sé nó sí ciontach i gcion agus, ar é nó 
í a chiontú go hachomair, dlífear, i gcás gurb é an chéad chion aige nó aici é, 
fíneáil d’aicme E a chur air nó uirthi agus, i gcás gurb é an dara cion nó aon 
chion ina dhiaidh sin aige nó aici é, fíneáil d’aicme C a chur air nó uirthi.

Fodhlíthe chun oideasú spéaclaí, urghnamh oideas spéaclaí nó díol spéaclaí a 
rialáil agus a rialú

81C.  (1) Féadfaidh an Bord Clárúcháin Súil‑Liachta, le fodhlíthe, foráil a dhéanamh 
chun go rialálfar agus go rialófar—

  (a) oideasú spéaclaí ag cláraithe de chuid na gairme sainainmnithe arb éard 
í optaiméadraí,

  (b) urghnamh oideas le haghaidh spéaclaí ó lia‑chleachtóirí cláraithe, nó ó 
chláraithe de chuid na gairme sainainmnithe arb éard í optaiméadraí, ag 
cláraithe de chuid na gairme sainainmnithe arb éard í optaiméadraí nó 
radharcmheastóir urghnaimh, nó

  (c) díol spéaclaí, i gcás a ndíol a bheith á dhéanamh nó á sheoladh ag 
cláraithe de chuid na gairme sainainmnithe arb éard í optaiméadraí nó 
radharcmheastóir urghnaimh, lena n‑áirítear iad a dhíol le cúnamh ó na 
daoine dá dtagraítear in alt 81B(2).

 (2) Aon chláraí de chuid na gairme sainainmnithe arb éard í optaiméadraí nó 
radharcmheastóir urghnaimh a sháróidh fodhlí a dhéanfar chun críocha an 
ailt seo agus a mbeidh sé ráite ina leith gur pian‑fhodhlí é, beidh sé nó sí 
ciontach i gcion agus, ar é nó í a chiontú go hachomair, dlífear, i gcás gurb 
é an chéad chion aige nó aici é, fíneáil d’aicme E a chur air nó uirthi, agus i 
gcás gurb é an dara cion nó aon chion ina dhiaidh sin aige nó aici é, fíneáil  
d’aicme C a chur air nó uirthi.

Fodhlíthe chun fógraíocht a rialú

81D.  (1) Féadfaidh an Bord Clárúcháin Súil‑Liachta, le fodhlíthe, foráil a dhéanamh 
chun go rialófar fógraíocht (lena n‑áirítear fógraíocht trí chanbhasáil) trína 
bhfógraítear—

  (a) cláraí de chuid na gairme sainainmnithe arb éard í optaiméadraí nó 
radharcmheastóir urghnaimh,

  (b) spéaclaí a bheith á n‑oideasú, nó cóireáil ortoptach a bheith á soláthar, 
ag cláraí de chuid na gairme sainainmnithe arb éard í optaiméadraí,

  (c) oidis le haghaidh spéaclaí a bheith á n‑urghnamh ag cláraithe de chuid 
na gairme sainainmnithe arb éard í optaiméadraí nó radharcmheastóir 
urghnaimh, nó

  (d) díol spéaclaí, i gcás a ndíol a bheith á dhéanamh nó á sheoladh ag 
cláraí de chuid na gairme sainainmnithe arb éard í optaiméadraí nó 
radharcmheastóir urghnaimh.

	 (2)	 Más	rud	é,	maidir	le	haon	fhógraíocht	lena	mbainfidh	fodhlíthe	a	dhéanfar	
chun críocha an ailt seo, go sárófar aon fhodhlí díobh a mbeidh sé ráite ina 
leith gur pian‑fhodhlí é, beidh an duine freagrach ciontach i gcion, agus, ar 
é nó í a chiontú go hachomair, dlífear, i gcás gurb é an chéad chion aige nó 
aici é, fíneáil d’aicme D a chur air nó uirthi agus, i gcás gurb é an dara cion 
nó aon chion ina dhiaidh sin aige nó aici é, fíneáil d’aicme B a chur air nó 
uirthi.

 (3) I bhfo‑alt (2), ciallaíonn ‘duine freagrach’—

  (a) i gcás fógraíocht trína bhfógraítear cláraí de chuid na gairme 
sainainmnithe arb éard í optaiméadraí nó radharcmheastóir urghnaimh, 
oidis le haghaidh spéaclaí a bheith á n‑urghnamh, nó spéaclaí a bheith á 
ndíol, ag cláraí den sórt sin ‑ an cláraí sin,

  (b) i gcás fógraíocht trína bhfógraítear spéaclaí a bheith á n‑oideasú, nó 
cóireáil ortoptach a bheith á soláthar, ag cláraí de chuid na gairme 
sainainmnithe arb éard í optaiméadraí ‑ an cláraí sin, agus

  (c) i gcás fógraíocht trína bhfógraítear díol spéaclaí a bheith á sheoladh 
ag cláraí de chuid na gairme sainainmnithe arb éard í optaiméadraí nó 
radharcmheastóir  urghnaimh ‑ an duine sin (lena n‑áirítear comhlacht 
corpraithe) ar thar a cheann nó thar a ceann atá an díol le seoladh.

Cosaint do mhonarú spéaclaí, etc.

81E. Ní oibreoidh aon ní sa Chuid seo chun cosc ná srian a chur leis na nithe seo a 
leanas—

  (a) monarú spéaclaí,

  (b) díol spéaclaí ar mórdhíol,

  (c) díol spéaclaí le hospidéil,

  (d) fostú daoine chun obair a dhéanamh ar spéaclaí faoi mhaoirseacht lia‑
chleachtóir cláraithe nó cláraí de chuid na gairme sainainmnithe arb 
éard í optaiméadraí nó radharcmheastóir urghnaimh, nó

  (e) deisiú frámaí spéaclaí.”.

Leasú ar alt 91 den Phríomh‑Acht

35. Leasaítear alt 91(5) den Phríomh‑Acht trí “nó an ghairm arb éard í radharcmheastóir 
urghnaimh, optaiméadraí nó teiripeoir radaíochta” a chur isteach i ndiaidh “gairm atá 
liostaithe sa dara colún de Sceideal 3”.

Leasú ar an bPríomh‑Acht – Cuid 9A (Bord na Radharcmheastóirí a dhíscaoileadh) a chur 
isteach

36. Leasaítear an Príomh‑Acht tríd an gCuid seo a leanas a chur isteach i ndiaidh Chuid 9:

“Cuid 9A

BORd na RadhaRcmheastóiRí  a dhíscaOileadh

Míniú ar ‘Bord na Radharcmheastóirí’

91B. Sa Chuid seo, ciallaíonn ‘Bord na Radharcmheastóirí’ Opticians Board.

Bord na Radharcmheastóirí a dhíscaoileadh

91C.  (1) Déantar, leis an Acht seo, Bord na Radharcmheastóirí a dhíscaoileadh an lá 
iomchuí.

 (2) Déanfar tagairtí do Bhord na Radharcmheastóirí in aon Acht den Oireachtas 
arna rith roimh an lá iomchuí nó in aon ionstraim arna déanamh roimh an 
lá iomchuí faoi Acht den Oireachtas a léamh ar an lá sin agus dá éis mar 
thagairtí don Chomhairle.

Foireann a aistriú

91D. (1) Gach duine a bhí, díreach roimh an lá iomchuí, ina chomhalta nó ina 
comhalta d’fhoireann Bhord na Radharcmheastóirí, aistreofar é nó í chuig 
foireann na Comhairle, agus tiocfaidh sé nó sí chun bheith ina chomhalta 
nó ina comhalta di, ar an lá iomchuí.

 (2) Ach amháin de réir comhaontú comhchoiteann arna chaibidil le 
ceardchumann nó comhlachas foirne aitheanta, beidh duine a aistreofar 
faoin alt seo i dteideal, le linn dó nó di a bheith i seirbhís na Comhairle, 
a bheith fostaithe faoi choinníollacha fostaíochta nach lú fabhar ná na 
coinníollacha fostaíochta sin a raibh an duine sin ina dteideal díreach roimh 
an lá iomchuí.

 (3) Déanfar an tseirbhís roimhe sin de chuid duine a aistreofar faoin alt seo 
le Bord na Radharcmheastóirí a áireamh mar sheirbhís chun críocha na 
nAchtanna seo a leanas, ach sin faoi réir aon eisceachtaí nó eisiaimh iontu:

  (a) na hAchtanna um Íocaíochtaí Iomarcaíochta, 1967 go 2007;

  (b) an tAcht um Chosaint Fostaithe (Obair Pháirtaimseartha), 2001;

  (c) an tAcht um Chosaint Fostaithe (Obair Téarma Shocraithe), 2003;

  (d) an tAcht um Eagrú Ama Oibre, 1997;

  (e) na hAchtanna um Théarmaí Fostaíochta (Faisnéis), 1994 agus 2001;

  (f) na hAchtanna um Fhógra Íosta agus Téarmaí Fostaíochta, 1973 go 
2001;

  (g) na hAchtanna um Dhífhostú Éagórach, 1977 go 2001;

  (h) na hAchtanna um Chosaint Mháithreachais, 1994 agus 2004;

  (i) an tAcht um Shaoire Cúramóra, 2001;

  (j) na hAchtanna um Shaoire do Thuismitheoirí, 1998 agus 2006;

  (k) na hAchtanna um Shaoire Uchtaíoch, 1995 agus 2005.

 (4) Ní lú fabhar aon sochair aoisliúntais a dhámhfaidh an Chomhairle do dhuine 
nó i leith duine a aistreofar faoin alt seo, agus na coinníollacha a bhaineann 
leis na sochair sin, ná iad sin is infheidhme maidir leis an duine sin nó ina 
leith díreach roimh an lá iomchuí.

 (5) San alt seo—

folaíonn ‘coinníollacha fostaíochta’ coinníollacha i leith luach saothair 
agus nithe gaolmhara;

ciallaíonn ‘ceardchumann nó comhlachas foirne aitheanta’ ceardchumann 
nó comhlachas foirne atá aitheanta ag an gComhairle chun críoch caibidlí a 
bhaineann le coinníollacha fostaíochta nó dálaí oibre fostaithe.

Maoin agus dliteanais a aistriú chuig an gComhairle

91E.  (1) Le héifeacht ón lá iomchuí, aistrítear na nithe seo a leanas chuig an 
gComhairle:

  (a) an mhaoin uile (réadach agus pearsanta) agus na cearta uile a bhí díreach 
roimh an lá sin ar seilbh nó ar teachtadh ag Bord na Radharcmheastóirí;

  (b) na dliteanais uile a thabhaigh Bord na Radharcmheastóirí roimh an lá 
sin agus nach raibh urscaoilte roimh an lá sin.

 (2) Dá réir sin, gan aon tíolacadh, aistriú ná sannadh breise—

  (a) dílseoidh an mhaoin sin, an lá iomchuí, don Chomhairle go feadh an 
eastáit, an téarma nó an leasa go léir dá raibh sí, díreach roimh an 
lá sin, dílsithe do Bhord na Radharcmheastóirí, ach sin faoi réir na 
n‑iontaobhas agus na gcothromas go léir a dhéanann difear don mhaoin 
agus is inchomhlíonta,

  (b) beidh na cearta sin, ar an agus ón lá sin, ina gcearta de chuid na 
Comhairle, agus

  (c) beidh na dliteanais sin, ar an agus ón lá sin, ina ndliteanais de chuid na 
Comhairle.

 (3) Déanfar an t‑airgead, na stoic, na scaireanna agus na hurrúis uile a 
aistreofar chuig an gComhairle leis an alt seo agus a bheidh, díreach roimh 
an lá iomchuí, in ainm Bhord na Radharcmheastóirí, ar an gComhairle é a 
iarraidh, a aistriú isteach ina hainm.

 (4) Gach ceart agus dliteanas a aistreofar chuig an gComhairle leis an alt seo, 
féadfaidh an Chomhairle, an lá iomchuí agus dá éis, agra a dhéanamh ina 
leith, é a ghnóthú nó é a fhorfheidhmiú, nó féadfar agra a dhéanamh ina 
leith, é a ghnóthú nó é a fhorfheidhmiú i gcoinne na Comhairle, ina hainm 
féin, agus ní gá di fógra faoin aistriú a thabhairt don duine a n‑aistreofar a 
cheart nó a ceart nó a dhliteanas nó a dliteanas leis an alt seo.

Conarthaí áirithe, etc., a choimeád ar marthain agus tagairtí a oiriúnú

91F. Gach conradh nó comhaontú a bheidh déanta idir Bord na Radharcmheastóirí 
(nó aon iontaobhaí nó gníomhaire a bheidh ag gníomhú thar a cheann) agus 
aon duine eile, agus a bheidh i bhfeidhm díreach roimh an lá iomchuí—

  (a) leanfaidh sé i bhfeidhm an lá sin agus dá éis,

  (b) léifear é agus beidh éifeacht leis amhail is dá ndéanfaí, sa chonradh 
nó sa chomhaontú, de réir mar a bheidh, ainm na Comhairle a chur in 
ionad ainm Bhord na Radharcmheastóirí nó, de réir mar a bheidh, aon 
iontaobhaí nó gníomhaire a bheidh ag gníomhú thar a cheann, agus

  (c) beidh sé infhorfheidhmithe i gcoinne na Comhairle.

Imeachtaí dlí atá ar feitheamh

91G. Más rud é, díreach roimh an lá iomchuí, go mbeidh aon imeachtaí dlí ar 
feitheamh ar páirtí iontu Bord na Radharcmheastóirí, déanfar ainm na 
Comhairle a chur in ionad ainm Bhord na Radharcmheastóirí sna himeachtaí, 
agus ní rachaidh na himeachtaí ar ceal mar gheall ar an ionadú.

Cuntais a ullmhú

91H.  (1) A luaithe is indéanta tar éis an lae iomchuí, ullmhóidh an Chomhairle, i cibé 
foirm a cheadóidh an tAire, na cuntais go léir is cuí agus is gnách ar airgead 
a fuair nó a chaith Bord na Radharcmheastóirí sa bhliain chuntasaíochta, 
nó sa chuid de bhliain chuntasaíochta, de chuid an Bhoird sin dar críoch 
díreach roimh an lá iomchuí.

 (2) Déanfaidh an Chomhairle cuntais a ullmhófar faoin alt seo a chur faoi 
bhráid an Ard‑Reachtaire Cuntas agus Ciste lena n‑iniúchadh agus beidh 
feidhm ag fo‑ailt (3) go (5) d’alt 21 i ndáil leis na cuntais sin.

Taifid a aistriú

91I. (1) Gach taifead a bheidh i seilbh Bhord na Radharcmheastóirí díreach roimh 
an lá iomchuí—

  (a) beidh sé, an lá sin, arna aistriú chuig an gComhairle, agus

  (b) measfar, ar an agus ón lá sin, é a bheith i seilbh na Comhairle.

 (2) Aon cheart rochtana, faoi na hAchtanna um Shaoráil Faisnéise, 1997 
agus	 2003,	 ar	 thaifid	 a	 bhí,	 roimh	 an	 lá	 iomchuí,	 i	 seilbh	 Bhord	 na	
Radharcmheastóirí agus a aistreofar faoi fho‑alt (1), ní dhéanfaidh aistriú 
na dtaifead sin difear dó.

 (3) Chun críocha alt 18 den Acht um Shaoráil Faisnéise, 1997, aon ghníomh 
arna dhéanamh ag Bord na Radharcmheastóirí roimh an lá iomchuí, measfar 
gurb í an Chomhairle a rinne é.

Dliteanas Bhord na Radharcmheastóirí i leith gníomhartha nó 
neamhghníomhartha

91J.  (1) Ní bheidh Bord na Radharcmheastóirí ná aon duine atá nó a bhí ina 
chomhalta	nó	ina	comhalta,	ina	oifigeach	nó	ina	hoifigeach	nó	ina	fhostaí	
nó ina fostaí de chuid Bhord na Radharcmheastóirí nó de chuid coiste de 
Bhord na Radharcmheastóirí faoi dhliteanas damáistí a íoc i leith aon ní a 
rinne Bord na Radharcmheastóirí nó an duine sin nó a d’fhág sé nó sí gan 
déanamh de mheon mímhacánta agus gan faillí faoi Acht 1956.

 (2) Faoi réir aon achtachán nó riail dlí, féadfaidh an Chomhairle aon duine atá 
nó a bhí ina chomhalta nó ina comhalta de Bhord na Radharcmheastóirí 
nó de choiste de chuid Bhord na Radarcmheastóirí a shlánú i leith aon ní a 
rinne an duine sin nó a d’fhág sé nó sí gan déanamh le linn a fheidhmeanna 
nó a feidhmeanna faoi Acht 1956 a chomhlíonadh.”.

Leasú ar alt 95 den Phríomh‑Acht

37. Leasaítear alt 95 den Phríomh‑Acht tríd an bhfo‑alt seo a leanas a chur in ionad fho‑alt (3):

 “(3) Tar éis don Aire dul i gcomhairle le bord clárúcháin gairme sainainmnithe 
agus le haon eagraíochtaí is cuí leis nó léi, féadfaidh an tAire, le rialachán—

  (a) teideal amháin nó níos mó a fhorordú is malairt ar an teideal a shonraítear 
in alt 4(1), nó a bheidh forordaithe de thuras na huaire faoi alt 4(6), don 
ghairm sin, agus a fhéadfaidh cláraithe de chuid na gairme sin a úsáid 
i dteannta an teidil a shonraítear in alt 4(1), nó a bheidh forordaithe de 
thuras na huaire faoi alt 4(6), nó 

  (b) i gcás gur roinneadh an clár don ghairm ina rannáin le haghaidh 
earnálacha éagsúla cláraithe, teideal amháin nó níos mó a fhorordú a 
fhéadfaidh cláraithe de chuid na gairme sin a úsáid i dteannta an teidil a 
shonraítear in alt 4(1), nó a bheidh forordaithe de thuras na huaire faoi 
alt 4(6) nó faoi mhír (a), don ghairm sin, ar cláraithe iad a thagann faoi 
réim na hearnála cláraithe a sonraítear sna rialacháin gurb í an earnáil 
cláraithe í a fhéadfaidh an teideal breise sin a úsáid.”.

Leasú ar an bPríomh‑Acht – alt 97 (imscrúduithe) a chur isteach

38. Leasaítear an Príomh‑Acht tríd an alt seo a leanas a chur isteach i ndiaidh alt 96:

“Imscrúduithe

97. (1) Déanfaidh an Chomhairle, ar iarraidh a fháil ón Aire, nó féadfaidh sí, ar a 
tionscnamh féin nó ar ghearán arna dhéanamh ag duine den phobal, aon 
chás a imscrúdú ina mbeidh drochamhras ann go bhfuil pearsa aonair, nach 
cláraí de chuid gairm shainainmnithe é nó í, ciontach i gcion faoin Acht seo.

 (2) I gcás gur sheol an Chomhairle imscrúdú faoi fho‑alt (1), féadfaidh an 
Chomhairle, má tá forais réasúnacha aici lena chreidiúint go bhfuil nó 
go raibh an phearsa aonair is ábhar don imscrúdú ciontach i gcion faoin 

cd.2 a.36cd.2 a.36cd.2 a.36



28

[2014.][Uimh. 33.]
  

An tAcht Sláinte 
(Forálacha Ilghnéitheacha), 2014.

Acht seo, urghaire a lorg sa Chúirt á cheangal ar an duine scor de na 
gníomhaíochtaí a gcreideann an Chomhairle le réasún gur sárú ar an Acht 
seo iad.”.

Leasú ar Sceideal 1 a ghabhann leis an bPríomh‑Acht

39. Leasaítear Sceideal 1 a ghabhann leis an bPríomh‑Acht—

  (a) i mír 1, tríd an míniú seo a leanas a chur isteach:

“ciallaíonn ‘leaschathaoirleach’ leaschathaoirleach na Comhairle;”,

  (b) tríd an mír seo a leanas a chur isteach i ndiaidh mhír 4:

“Leaschathaoirleach

4A. (1) Déanfaidh an Chomhairle, ó am go ham, duine de na gnáthchomhaltaí a 
cheapadh chun bheith ina leaschathaoirleach.

	 (2)	 Déanfaidh	an	leaschathaoirleach	oifig	a	shealbhú	sa	cháil	sin	ar	feadh	cibé	
téarma a shonróidh an Chomhairle tráth a cheaptha nó a ceaptha, mura 
rud é—

	 	 (a)	 go	 scoirfidh	 an	 leaschathaoirleach	 de	 bheith,	 nó	 go	 dtiocfaidh	 sé	 nó	
sí chun bheith dícháilithe chun bheith, ina ghnáthchomhalta nó ina 
gnáthchomhalta,

	 	 (b)	 go	n-éireoidh	an	 leaschathaoirleach	as	an	oifig	agus	go	dtiocfaidh	an	
t‑éirí as in éifeacht faoin mír seo, nó

	 	 (c)	 go	 rithfidh	 an	 Chomhairle	 rún,	 dá	 vótálfaidh	 dhá	 thrian	 ar	 a	 laghad	
de na comhaltaí, lena ndéanfar ceapachán an leaschathaoirligh a 
fhoirceannadh, tar éis fógra 7 lá ar a laghad go bhfuil sé beartaithe an 
rún a rith a bheith tugtha do gach comhalta.

	 (3)	 Féadfaidh	an	leaschathaoirleach	éirí	as	an	oifig	sin	tráth	ar	bith	trí	fhógra	
i scríbhinn a bheidh sínithe aige nó aici a thabhairt don Chomhairle, ach 
ní thiocfaidh an t‑éirí as in éifeacht go dtí an chéad chruinniú eile den 
Chomhairle a thionólfar tar éis don Chomhairle an fógra faoin éirí as a 
fháil.

 (4) Más rud é, le linn leaschathaoirleach a thoghadh, gur comhionann an líon 
vótaí do 2 ghnáthchomhalta nó níos mó, cinnfear trí chrannchur cé acu de 
na comhaltaí sin a bheidh ina leaschathaoirleach.”,

  (c) i mír 9—

   (i) i bhfomhír (2), trí “, trí nasc físe nó trí pháipéir a scaipeadh,” a chur isteach i 
ndiaidh “féadfaidh sí”,

   (ii) i bhfomhír (3), trí “nó, mura mbeidh an cathaoirleach i láthair, leis an 
leaschathaoirleach” a chur isteach i ndiaidh “Maidir leis an gcathaoirleach”,

   (iii) i bhfomhír (4), trí “nó an leaschathaoirleach, de réir mar a bheidh,” a chur isteach 
i ndiaidh “an cathaoirleach”, agus

   (iv) i bhfomhír (5), trí “nó an leaschathaoirleach, de réir mar a bheidh” a chur isteach 
i ndiaidh “an cathaoirleach”,

   agus

  (d) tríd an mír seo a leanas a chur in ionad mhír 10:

“Córam

10. (1) Faoi réir fhomhír (2), is é a bheidh i gcóram ag cruinniú den Chomhairle 28 
faoin gcéad ar a laghad de na comhaltaí.

 (2) Is é a bheidh i gcóram ag cruinniú den Chomhairle, a mhéid a bhaineann an 
cruinniú leis an gComhairle do chomhlíonadh aon cheann dá feidhmeanna 
faoi alt 66, 40 faoin gcéad ar a laghad de na comhaltaí.”,

   agus

  (e) i mír 11, tríd an bhfomhír seo a leanas a chur in ionad fhomhír (2):

	 “(2)	 Mura	 bhfuil	 an	 cathaoirleach	 i	 láthair	 nó	 más	 rud	 é	 go	 bhfuil	 oifig	 an	
chathaoirligh folamh—

  (a) faoi réir chlásal (b), rachaidh an leaschathaoirleach i gceannas ar an 
gcruinniú, nó

	 	 (b)	 mura	 mbeidh	 an	 leaschathaoirleach	 i	 láthair	 nó	 má	 bhíonn	 oifig	 an	
leaschathaoirligh folamh, roghnóidh na comhaltaí a bheidh i láthair ag 
an gcruinniú duine dá líon chun dul i gceannas ar an gcruinniú.”.

Leasú ar Sceideal 2 a ghabhann leis an bPríomh‑Acht

40. Leasaítear Sceideal 2 a ghabhann leis an bPríomh‑Acht—

  (a) i mír 3—

   (i) tríd an bhfomhír seo a leanas a chur in ionad fhomhír (2):

 “(2) (a) Maidir leis na comhaltaí de bhord clárúcháin arna chomhdhéanamh den 
chéad	uair	faoin	Acht	seo,	beidh	a	leath	díobh	i	seilbh	oifige	ar	feadh	
téarma 3 bliana ó dháta a gceaptha.

  (b) Maidir leis na comhaltaí de bhord clárúcháin a cheapfar in ionad na 
gcomhaltaí		a	bheidh	i	seilbh	oifige	amhail	dá	dtagraítear	i	gclásal	(a),	
beidh	siad	i	seilbh	oifige	ar	feadh	téarma	3	bliana	ó	dháta	a	gceaptha.

  (c) Maidir leis na comhaltaí de bhord clárúcháin a cheapfar in ionad na 
gcomhaltaí	a	bheidh	i	seilbh	oifige	amhail	dá	dtagraítear	i	gclásal	(b),	
agus	le	haon	chomhalta	a	cheapfar	dá	éis	sin,	beidh	siad	i	seilbh	oifige	
ar feadh téarma, nach faide ná 4 bliana, a shonróidh an tAire tráth an 
cheaptha.”,

    agus

   (ii) i bhfomhír (3), trí “3 bliana amhail dá dtagraítear i bhfomhír (2)(a)” a chur in 
ionad “2 bhliain”,

  (b) i mír 7(c), trí “nó 28A(1)(a)” a chur isteach i ndiaidh “faoi alt 28(1)(a)”,

  (c) i mír 8(1) agus (2), trí “nó 28A(1)(a)” a chur isteach i ndiaidh “faoi alt 28(1)(a)”, 
agus

  (d) i mír 9(2), trí “, trí nasc físe nó trí pháipéir a scaipeadh,” a chur isteach i ndiaidh 
“féadfaidh sé”.

CUID 3

leasú aR an acht sláinte, 1970

Mínithe

41. Sa Chuid seo—

 ciallaíonn “Acht 2013” an tAcht Sláinte (Leasú), 2013;

 ciallaíonn “Príomh‑Acht” an tAcht Sláinte, 1970.

Léiriú – ailt 67A go 67D den Phríomh‑Acht

42. Leasaítear an Príomh‑Acht tríd an alt seo a leanas a chur in ionad alt 67A (a cuireadh 
isteach le halt 19 d’Acht 2013):

“Léiriú – ailt 67A go 67D

67A.  (1) San alt seo agus in ailt 67B go 67D—

ciallaíonn ‘cóiríocht’, i ndáil le duine (‘duine iomchuí’) a bhfuil seirbhís 
sláinte nó seirbhís shóisialta phearsanta a thagann faoi réim an mhínithe ar 
‘seirbhísí tacaíochta cónaithe’ á soláthar dó nó di—

  (a) cóiríocht arna soláthar don duine iomchuí ag Feidhmeannacht na 
Seirbhíse Sláinte nó thar a ceann, nó

  (b) mura bhfuil feidhm ag mír (a) agus má íocann Feidhmeannacht 
na Seirbhíse Sláinte nó duine eile a sholáthraíonn seirbhísí thar 
ceann Fheidhmeannacht na Seirbhíse Sláinte na costais leanúnacha 
chothabhála a bhaineann le soláthar na seirbhíse sin don duine iomchuí, 
cóiríocht arna soláthar don duine iomchuí de bhun socrú a chuir an 
duine iomchuí ar bun nó a cuireadh ar bun thar ceann an duine iomchuí 
d’fhonn soláthar na seirbhíse sin, sa chóiríocht sin, a éascú;

ciallaíonn ‘costais chothabhála’, i ndáil le duine (‘duine iomchuí’) a bhfuil 
seirbhís sláinte nó seirbhís shóisialta phearsanta a thagann faoi réim an 
mhínithe ar ‘seirbhísí tacaíochta cónaithe’ á soláthar dó nó di, na costais 
(seachas costais eisiata) a bhaineann le bunriachtanais mhaireachtála laethúla 
leanúnacha an duine iomchuí agus, gan dochar do ghinearáltacht an mhéid 
sin roimhe seo, folaíonn sé na costais a bhaineann d’Fheidhmeannacht 
na Seirbhíse Sláinte nó do dhuine eile a bheidh ag gníomhú thar ceann 
Fheidhmeannacht na Seirbhíse Sláinte as na nithe seo a leanas a cheannach 
nó as íoc astu—

  (a) lón beatha nó lón‑earraí teaghlaigh riachtanacha eile de chuid an duine 
iomchuí,

  (b) leictreachas, gás, téamh, bailiú dramhaíola, soláthar uisce nó fóntais 
riachtanacha eile de chuid an duine iomchuí,

  (c) aon teaglaim d’aon lóin den sórt sin agus d’aon fhóntais den sórt sin,

agus déanfar ‘costais chothabhála’, ‘cothabháil’ agus téarmaí gaolmhara a 
fhorléiriú dá réir sin;

ciallaíonn ‘costais eisiata’, i ndáil leis an míniú ar ‘costais chothabhála’ 
agus le duine iomchuí dá dtagraítear sa mhíniú sin—

  (a) costais chóiríochta an duine iomchuí (más ann), agus

  (b) na costais (más ann), a bhaineann le seirbhís sláinte nó seirbhís shóisialta 
phearsanta a sholáthar don duine iomchuí, is costais nach dtagann faoi 
réim an mhínithe sin;

folaíonn ‘daoine’ aicme nó aicmí daoine;

ciallaíonn ‘seirbhísí tacaíochta cónaithe’ aon seirbhís sláinte nó seirbhís 
shóisialta phearsanta, ach gan an méid seo a leanas a áireamh—

  (a) seirbhísí géarthinnis d’othair chónaithe,

  (b) seirbhísí cúraim cónaithe fhadtéarmaigh, agus

  (c) seirbhísí d’othair sheachtracha arna soláthar faoi alt 56,

arna soláthar ag Feidhmeannacht na Seirbhíse Sláinte nó thar a ceann 
faoi alt 7 den Acht Sláinte, 2004, nó faoi aon achtachán eile, do dhuine a 
chónaíonn i gcóiríocht is—

  (i) ospidéal,

  (ii) teach téarnaimh,

  (iii) teach banaltrais, nó

  (iv) teach nó earnáil eile cóiríochta tithíochta do dhaoine ar a bhfuil 
míchumas coirp, céadfa, meabhairshláinte nó intleachtúil,

nó i gcóiríocht atá coimhdeach leis an gcéanna.

 (2) Maidir le tagairt sa mhíniú ar ‘seirbhísí tacaíochta cónaithe’ i bhfo‑alt (1) 
do sheirbhísí cúraim cónaithe fhadtéarmaigh, forléireofar í mar thagairt 
do sheirbhísí cúraim cónaithe fhadtéarmaigh a sholáthraítear do dhuine a 
thosaigh ar na seirbhísí sin a fháil den chéad uair an 27 Deireadh Fómhair 
2009 nó dá éis.”.

Leasú ar alt 67C den Phríomh‑Acht

43. Leasaítear alt 67C (a cuireadh isteach le halt 19 d’Acht 2013) den Phríomh‑Acht— 

  (a) i bhfo‑alt (1)(a), trí “i leith na gcostas cothabhála nó cóiríochta, nó ina leith araon,” 
a chur in ionad “i leith an chostais cothabhála agus cóiríochta” ,

  (b) tríd an méid seo a leanas a chur in ionad fho‑alt (2)(a) agus (b):

 “(2) (a) Féadfaidh an tAire, le toiliú an Aire Caiteachais Phoiblí agus 
Athchóirithe, rialacháin a dhéanamh—

   (i) lena mbeidh de cheanglas go ndéanfaidh daoine dá soláthraítear 
seirbhísí tacaíochta cónaithe, nó daoine a bhaineann le haicme 
shonraithe nó le haicmí sonraithe daoine den sórt sin, ranníoc a íoc, 
in imthosca sonraithe, i leith na gcostas cothabhála nó cóiríochta, 
nó ina leith araon, a bhaineann le seirbhísí den sórt sin a sholáthar,

   (ii) lena sonrófar méideanna na ranníocaí nó na teorainneacha a 
ghabhann le méideanna na ranníocaí sin,

   (iii) lena ndéanfar foráil maidir le haon ní dá dtagraítear san alt seo mar 
ní atá forordaithe nó le forordú, agus

   (iv) lena ndéanfar foráil maidir le socruithe idirthréimhseacha, in 
imthosca sonraithe, i leith cibé ranníocaí is dóigh leis an Aire is gá 
nó is fóirsteanach i leith daoine den sórt sin, a bhféadfaidh a bheith 
ar áireamh iontu cibé socruithe idirthréimhseacha a bhaineann le 
laghdú a dhéanamh ar mhéideanna na ranníocaí sin, ar laghdú é is 
dóigh leis an Aire is gá nó is fóirsteanach i leith daoine den sórt sin, 
nó a bhféadfaidh gá a bheith leis chun cruatan airgeadais míchuí i 
ndáil le daoine den sórt sin a sheachaint.

  (b) (i) Le linn don Aire méideanna na ranníocaí a gceanglaítear go n‑íocfar 
iad a shonrú i rialacháin arna ndéanamh faoi mhír (a), féadfaidh 
sé nó sí méideanna éagsúla a shonrú faoi threoir ioncaim faoi 
seach na ndaoine a gceanglaítear orthu na ranníocaí a íoc nó faoi 
threoir leibhéil spleáchais nó neamhspleáchais na ndaoine sin, 
nó faoi threoir na n‑ioncam sin agus na leibhéal spleáchais nó 
neamhspleáchais sin araon.

   (ii) Féadfaidh an tAire, chun críocha fhomhír (i), aird a bheith aige nó 
aici ar leibhéil spleáchais nó neamhspleáchais daoine tríd an gcúram 
liachta nó altranais, nó tríothu araon, a sholáthraítear i gcoitinne 
sa chóiríocht nó don chóiríocht ina gcónaíonn na daoine a chur i 
gcuntas agus aird a bheith aige nó aici ar na leibhéil spleáchais nó 
neamhspleáchais sin arb é tuairim an Aire ina leith go bhféadfar a 
mheas gur gá dá ndroim leibhéil ioncaim is lú nó is mó a choimeád 
lena úsáid ag na daoine sin go pearsanta.”,

  (c) i bhfo‑alt (3), tríd an méid seo a leanas a chur isteach i ndiaidh mhír (a):

  “(aa) Maidir le méid laethúil an ranníoca a cheanglaítear ar dhuine a dhéanamh 
is duine lena mbaineann mír (b) den mhíniú ar ‘cóiríocht’ in alt 67A(1), 
déanfar é a laghdú den seachtú cuid de cibé méid den 2 mhéid seo a 
leanas is mó:

   (i) an méid a sholáthraíonn an duine dá chóiríocht nó dá cóiríocht, arna 
ríomh pro rata ar bhonn seachtainiúil, lúide—

    (I) méid (más ann) forlíonaidh cíosa, arna ríomh amhlaidh, a 
fhaigheann sé nó sí de bhun rialacháin arna ndéanamh faoi alt 
198(3) den Acht Comhdhlúite Leasa Shóisialaigh, 2005, agus

    (II) méid (más ann) an chúnaimh tithíochta (nó méid fóirdheontais 
dá shamhail), arna ríomh amhlaidh, is méid a bheidh forordaithe 
chun críocha an chlásail seo, a fhaigheann sé nó sí;

   (ii) €30 nó, más rud é go mbeidh méid éagsúil arna fhorordú chun 
críocha na fomhíre seo, an méid éagsúil sin.”,

   agus

  (d) tríd an méid seo a leanas a chur isteach i ndiaidh fho‑alt (7):

 “(8) Faoi réir fhorálacha eile an ailt seo, ní dhéanfar aon ní san Acht seo ná 
in achtachán eile (ná in ionstraim arna déanamh faoin Acht seo nó faoi 
achtachán eile) a fhorléiriú—

  (a) mar ní lena dtoirmiscfear ceanglas a fhorchur ar dhuine lena mbaineann 
an t‑alt seo ranníoc cothabhála agus cóiríochta a íoc i leith seirbhísí 
tacaíochta cónaithe, nó 

  (b) mar ní lena n‑údarófar ceanglas a fhorchur ar dhuine lena mbaineann 
an t‑alt seo aon ranníoc breise a íoc, i leith na gcostas cothabhála 
nó cóiríochta, nó ina leith araon, a bhaineann le seirbhísí tacaíochta 
cónaithe a sholáthar do dhuine.”.

Leasú ar alt 67D den Phríomh‑Acht

44. Leasaítear alt 67D(1)(b)(iii) (a cuireadh isteach le halt 19 d’Acht 2013) den Phríomh‑Acht 
trí “, nó dá chóiríocht nó dá cóiríocht féin, nó dóibh araon” a chur isteach i ndiaidh “dá 
chothabháil nó dá cothabháil féin”.

